
Abrahame intua titinai peneka, kai 

Tuhane Iriluke misete etei kena sasaisa 

neka. Kena petu sae me, Abrahame ibeteke 

loko eni tamata makerike rebe iono elake 

kena ature pusue eni tanearu be, ñAtolae 

balamu mpe lebu ainueku esi tlelare. 

1 Kejadiane 24:1-2 

Eleki ala loko Tuhane, Alla rebe Ikbasae 

lanite kai tapele be anikwa bina ete auku 

anae Isake bei bina mei tape Kanane meije 

yake. Suke akeu ndi auku henare, anikwa 

bina etei bei auku lumatoinu.ò 

 
 

Eleki tamata makerike mere, ikneu 

Abrahame be, ñSepo bina beluke mere 

isuka keu bei eni lumare mo, kai ilomei kai 

au mei hena meije mo hoko elia? Suke au 

keri amu anare lori amu henare o?ò 

2 Kejadiane 24:3-4 



 

3 Kejadiane 24:5 

Po Abrahame iralake be, ñYake! Au kotie, 

keri auku anae meije lori yake. Au rekware 

Tuhane Alla Iulake Eni malaekate tapa ale 

leke asupu bina sae bei hena ndire ete 

auku anare. Tuhan Allah rebe Ikbasae 

lanite, Ikeri au bei amaku eni lumare, kai 

bei kwaliku kai betaku esi henare peneka, 

kai Ila lokoku peneka be Iriluke hena meije 

ete auku anubuaru.  

 

 

Po sepo bina mere isuka lomei kai ale mo, 

4 Kejadiane 24:6-7 



hoko ala meije tola kenamu moneka.  

Masike elika lekwe po akeri kuanare lori yake.ò  

Eleki tamata makerike mere itolae balaije 

mpe lebu Abrahame ainueije esi tlelare, kai ila 

be saisa rebe Abrahame ikotiele, ionoe.  

5 Kejadiane 24:8-9 

Eleki irana Abrahame eni taneia rebe esi 

beline elake kai isake kena unta inai butuesa, 

eleki ikeu lori kota rebe kena Nahore eri rue 

sare, irue kenare. Kota mere eme otoi 

Mesopotamia esi sapaleuke utara. Ikeu petua 

boka mina pine iluake me kota mere. 

 

6 Kejadiane 24:10 



Kena itehaike kotare peneka, iono eni untaru 

rue tehaike prigi sae me kotare esi muline. 

Kena mere kmau peneka, olase kena binaru 

esi luake me prigi kena esi keri kwele.  

7 Kejadiane 24:11 

Eleki tamata makerike mere ikotie loko 

Tuhane be, ñTuhane! Auku ntuane Abrahame 

eni Alla, Atapa au leke auku makerike meije 

esupu hasile kena petu meije noma! LaleMu 

noa auku ntuane Abrahame noma! 

Tuhane, selu au kele tehaike prigi meije, 

totonai bina beluka bei ndau kotare esi luake 

keri kwele neka.  

8 Kejadiane 24:12-13 



Namake au beteke loko sae beisi be ruluke eni 

hlau buine leke iono au kinu mina. Sepo 

iralake be kinu, kai auku untaru ionolu kinu 

lekwe, hoko ile mere bina rebe Tuhane 

Atilukeni ete Isake, rebe Amu tamata 

makerike. Sepo eono elemere hoko au 

rekware Tuhane laleMu noa auku ntuane 

Abrahame.ò  

9 Kejadiane 24:14 

Kena eri kotie sa, bina beluke sae eni nane 

Ripka iluake me prigi mere, ikeri hlau buini 

ndete malaije. Bina beluke mere Betuele eni 

nanae, inteki titinai kai intulu kai mokwai 

mosa. Betuele amai kena Nahore kai inai kena 

Milka. Nahore mere kwalini kena Abrahame. 

Ripka ikeu me prigire, ilima kwele kena eni 

hlau buine eleki iono kena ileu.  

10 Kejadiane 24:15-16 



Eleki Abrahame eni tamata makerike mere 

iakmete lokoi kai ibeteke be, ñKuanae, tapa au 

mina! Riluke kwele bei amu hlau buine noma 

leke au kinue.ò 

Bina beluke mere iralake be, ñNtuane kinu.ò 

Eleki iruluke eni hlau buine sosoli bei malaije 

eleki eri kerike hlau buine, iono tamata 

makerike mere ikinu.  

11 Kejadiane 24:17-18 

Kena tamata makerike mere ikinu pela, bina 

beluke mere ibeteke lokoi be, ñAu lima kwele 

ete ntuane amu untaru lekwe, leke binatana 

meru usupu kinu eti upila.ò Eleki ihonike kwele 

me hlau buine sosoli kena untaru esi maka 

kinu lakwaije, eleki ibala leu me prigire suike, 

ilima kwele boka lesi leneka eti unta meru 

pusulu kinu eti upila.  

12 Kejadiane 24:19-20 


